
Huang Nubo ikki 
slept Íslandi

Innflytarar venda 
heimaftur

Volvo til Keyp­
mannahavnar

Tøl hjá Donsku Flótta­
fólkahjálpini vísa, at 
støðugt fleiri flóttafólk 
og innflytarar, sum 
koma til Danmarkar, 
venda sjálvboðin heim­
aftur, tá tey fara at eld­
ast. Hagtølini vísa, at 
í fjør fluttu 613 fólk. Í 
2010 var talið 370. Í hag­
tølunum sæst eisini, at 
tveir triðingar av teim­
um, sum vendu aftur til 
heimlandið, vóru pen­
sjonistar. 

- Tað eru serliga 
eldri turkar, serbar og 
fólk úr Bosnia, sum 

venda heimaftur. Tey 
greiða frá, at tey vilja 
fegin gerast gomul í 
heimlandinum, har tey 
hava skyldfólk og ikki 
kenna seg so einsamøll, 
sigur Vagn Klim Larsen 
hjá Donsku Flótta­
fólkahjálpini við DR. 

Eitt flóttafólk ella 
ein innflytari, sum ger 
av at fara aftur til sítt 
heimland, fær 123.299 
krónur frá danska stati­
num til at byrja eitt 
nýtt lív við. Harafturat 
kunnu fólk fáa hjálp til 
ferðaútreiðslurnar. 

Svenska bilverksmiðjan 
Volvo skal nú hava deild 
í Danmark. Fyritøkan 
hevur gjørt av at fáa 
sær skrivstovu í Keyp­
mannahavn, har starvs­
fólkini fáa til uppgávu 
at menna tøknina í bil­
unum, soleiðis at hon 
verður meiri brúkara­
vinarlig, sum sagt verð­
ur. 

Peter Mertens, sum 
er varastjóri í kann­
ingar- og menning­
ardeildini hjá Volvo, 
sigur við heimasíðu­

na hjá fyritøkuni, at 
fyritøkan hevur æt­
lanir um at veksa og 
at veksa skjótt, og at 
tað skal gerast við at 
gera tøknina í bilunum 
meiri brúkaravinarliga. 
Ta uppgávuna fáa teir 
20 serfrøðingarnir, sum 
skulu arbeiða á skriv­
stovuni í Keypmanna­
havn, sigur hann. 

Í Keypmannahavn 
skal Volvo húsast í høl­
um í Sydhavnen, sum 
finska telefyritøkan 
Nokia hevur hildið til í. 

Kinesiski íleggjarin Hu­
ang Nubo, sum í fjør 
royndi at keypa Grím­
staðir á Fjøllum í Íslandi 
við tí fyri eyga at gera 
økið um til eitt stórt 
frítíðarpláss, hevur 
nú gjørt av at gera eitt 
tilsvarandi ferðavinnu­
øki í heimlandinum.  

Huang Nubo hevur 
útvegað sær eitt 60 fer­
kilometrar stórt lendi, 
og har ætlar hann at 
hava gistingarhús, fleiri 
ítróttarvøllir, venjingar­

støð, framsýningarhøll 
og eina ráðstevnumið­
støð. Íløgan er mett at 
kosta 50 milliardir kines­
iskar yuan. 

Tað er kortini ikki 
vist, at kinesiski ríkmað­
urin hevur slept sínum 
íslendsku ætlanum. 
Umboðsmaður hansara 
í Íslandi sigur tvørtur­
ímóti, at Huang Nubo 
bíðar eftir einari avgerð 
hjá ídnaðarmálaráðnum 
í Reykjavík. 

Randi Jacobsen

Sinnisbati hevur í longri tíð 
arbeitt við eini verkætlan, 
sum hevur til endamáls at 
geva sálarsjúkum fólkum eitt 
virkið arbeiðslív og ein inni­
haldsríkan gerandisdag.

Gula Húsið, sum Sinnis­
bati leigar á Niels Finsens­
gøtu í Havn, er júst sett í 
stand og stendur klárt at 
lata hurðarnar upp fyri hesi 
nýggju verkætlanini.

Málið er, at Gula húsið 
verður eitt virkishús fyri 
sálarsjúk fólk, sum skulu 
hava hjalp til at koma út á 
arbeiðsmarknaðin ella eisini 
í skúla.

Húsið er stórt og kann 
rúma alskyns tiltøkum. Har 

fer at verða opið frá klokkan 
8 til 16.

Tey mugu út
Í Sinnisbata vita tey, at heilt 
nógv ung fólk við sálarligum 
trupulleikum búgva heima 
hjá foreldrunum og koma 
ongastaðni út. Tey hava 
ikki áræði til sjálv at fara 
út millum fólk at leita eftir 
arbeiði ella at finna eina 
hóskandi útbúgving.

Dømini eru fleiri um sálar­
sjúk fólk, sum aftur og aftur 
noyðast á sjúkrahúsið, og tey 
alt annað enn styrkjast við 
tíðini. Ein orsøk kann vera, 
at alt ov fá tilboð eru har tey 
kunnu mennast víðari. 

Húsið er ætlað bæði 
kvinnum og monnum við 

sálarligum trupulleikum, 
fólki úr øllum landinum.

Tey skulu koma fast í hús­
ið at gera ávísar uppgávur og 
fáa ráð og vegleiðing, og tey 
skulu kenna ábyrgd av at 
halda húsið.

Fólkini skulu hava ávirkan 
og kenna seg sum part av 
einum arbeisfelagsskapi.

Limirnir í húsinum og 
starvsfólk skulu arbeiða 
saman um allar uppgávur 
í húsinum. Allar avgerðir 
verða tiknar á jøvnum føti.

Nógvar uppgávur
Málið er at geva teimum 
sálarliga sjúk fólkunum 
týdningarmiklar uppgávur, 
og at geva teimum vónina 
um, at tey kunnu fara út í 
okkurt væl lønt arbeiði. Tann 
vónin gevur sjálvsvirðing.

Summi hava lítla ella 
onga skúlagongd, og húsið 
skal hjálpa teimum í hesi 
støðu antin aftur í skula ella 
í onkra útbúgving.

Tað verður arbeiði í køki­
num við matgerð, fara til 
handils, seta á borð, vaskað 
upp aftur, og roknskapur 
skal eisini gerast.

Nógv arbeiði av fyrisiting­

arligum slagi á skrivstovuni.
Í húsinum fer eisini at 

bera til at hava undirvísing 
av ymsum slag.

Ein uppgáva verður at 
hjálpa summum við at læra 
at liva við síni sálarligu 
sjúku.

Tey í Sinnisbata vísa á, at 
hetta er ein sera bílig verk­
ætlan, tí har verða bara fá 
lønt starvsfólk.

- Tað kostar nógv meira 
fyri samfelagið, tá ið einki 
verður gjørt, og tað kostar 
nógv menniskjaliga.

Men fyri at fáa skipanina 
at rigga er tað sera umráð­
andi, at teir ymsu stovnarnir 
arbeiða væl saman og vísa 
sálarliga sjúkum fólki til 
Gula húsið.

Haraftrat verður tað ein 
uppgáva hjá starvsfólkunum 
at fara út á almenn og privat 
arbeiðspláss og sannføra tey 
um, hvussu týdningarmikið 
tað er, at sálarsjúk fólk, sum 
eins og onnur hava sínar 
dygdir og sínar førleikar, eiga 
at sleppa til arbeiðis.

Felagið Sinnisbati hevur 
aðalfund í Gula húsinum 
leygardagin klokkan 15, og tá 
verður greitt nærri frá verk­

Eitt gott tilboð 
til sálarsjúk
So skjótt sum fígging fæst, letur 
Gula húsið á Niels Finsensgøtu 32 
í Havn upp við ymiskum tilboðum 
til sálarsjúk fólk. Endamálið er at 
geva teimum ein innihaldsríkan 
gerandisdag og at hjálpa teimum 
út á arbeiðsmarknaðin ella í skúla

Sinnisbati hevur stórar ætlanir við Gula húsinum


